
 
 

 

Jubilarni naučni skup  

Za sreću doma i naroda 

(Sarajevo, 20. 2. 2026.) 

 

Poštovani/a, 

čast nam je i zadovoljstvo pozvati Vas da uzmete učešće na jubilarnom naučnom skupu Za 

sreću doma i naroda, koji u Sarajevu 20. 2. 2026. godine organizira Institut za bošnjačke studije 

Bošnjačke zajednice kulture u povodu 155. godišnjice rođenja dr. Safvet-bega Bašagića (1870–

1934), odnosno 120. godišnjice osnivanja društva „Gajret“ (1903–2023), 100. godišnjice 

osnivanja društva „Narodna uzdanica“ (1924–2024) te 80. godišnjice osnivanja (1945–2025) i 

35. godišnjice obnove Kulturnog društva Muslimana „Preporod“ (1990–2025), kao preteča i 

pravnih prethodnika današnje Bošnjačke zajednice kulture kao temeljne i najstarije organizacije 

kulture Bošnjaka, odnosno bošnjačke kulturne matice i svjetske kulturne zajednice bošnjačkog 

naroda. 

Za sreću doma i naroda – stih je dr. Safvet-bega Bašagića, književnog barda te vodećeg kulturnog 

pregaoca, naučnog istraživača i društveno-politički angažiranog bošnjačkog i 

bosanskohercegovačkog intelektualca s kraja 19. i u prvim desetljećima 20. st., koji reflektira 

neka od ključnih polazišta i usmjerenja njegova sveukupnog rada i djelovanja, ali i sveukupnu 

misiju društava „Gajret“ i „Narodna uzdanica“ te Kulturnog društva Muslimana „Preporod“ 

u vrijeme njihova rada i djelovanja, uz napomenu da je upravo dr. Safvet-beg Bašagić bio jedan 

od osnivača i prvi predsjednik društva „Gajret“, odnosno današnje Bošnjačke zajednice 

kulture kao takve.  

S obzirom na istaknute godišnjice, naučni skup posvećen je prvenstveno književnom, 

kulturnom, naučnom i društveno-političkom radu i djelovanju dr. Safvet-bega Bašagića, 

odnosno radu i djelovanju društava „Gajret“ i „Narodna uzdanica“ te Kulturnog društva 

Muslimana „Preporod“, ali i drugim pitanjima iz oblasti filoloških (lingvističkih i 

književnohistorijskih), kulturoloških, historijskih i društveno-politoloških naučnih disciplina 

koja korespondiraju s glavnom temom naučnog skupa, uključujući komparativna i druga slična 

pitanja iz književne, kulturne i društveno-političke povijesti i savremenosti. 

Cijeneći Vaše učešće na naučnom skupu korisnim i važnim, ljubazno Vas molimo da svoju 

temu s kratkim sažetkom izlaganja prijavite najkasnije do 1. 11. 2025. godine putem e-mail 

adrese institut@bzk.ba.   

Radovi s naučnog skupa bit će objavljeni u prigodnom zborniku radova, s mogućnošću 

prijevoda na engleski jezik.     

 

S poštovanjem, 

 

Predsjednik Organizacionog odbora Predsjednik Bošnjačke zajednice kulture 

Prof. dr. Šaćir Filandra Prof. dr. Sanjin Kodrić 

 

Sarajevo, 1. 9. 2025. 


